
L-ARLOGG TAL-KNISJA F°’POSTU

Mhix l-ewwel darba li smajt li min jilmenta li llum fil-Knisja kollox mar il-bahar, ghax
kollox sar mhu xejn. Jien konxju li hemm “nies tal-Knisja” li huma mhassba mhux biss ghax
certu tibdil mghaggel li ghaddejja minnu s-soc¢jeta huwa f’kuntrast gawwi mal-valuri tal-
Vangelu, imma wkoll ghax il-Knisja (u l-Isqof) ma titkellimx. Barra minn hekk, huwa
sentiment komuni f’dawk li huma hergana biex jghaddu 1-fidi lill-ohrajn (genituri, ghalliema,
katekisti, sacerdoti...) li hafna drabi nsibu ruhna ged nitkellmu mat-torox, ghax it-taghlim
Nisrani li nippruvaw naghtuhom f’hafna kazi jaga’ bhal ilma fuq dahar il-papri! Imbaghad
hemm min jistagsi ghaliex l-evangelizzazzjoni taghna mhix ged tkun dagshekk effettiva. Bi
prezenza daqgshekk gawwija ta’ sacerdoti, persuni kkonsagrati, ghaqdiet religjuzi,
kollaboraturi lajci, wiehed gustament jistenna li 1-komunitajiet taghna jkunu ftit imkennija u
ma jittihdux daqshekk malajr mill-mard spiritwali u morali ta’ Zmienna; imma minkejja din
il-forza numeruza, “is-swali tal-isptar” mhumiex battala! Allura x’hemm li mhux ged jahdem
sewwa fil-pastorali? L-ghodda li ghandna hija skaduta? Ma ghandniex programm pastorali
bis-sens?

Fl-Ezortazzjoni appostolika Il-ferh tal-Vangelu, il-Papa Frangisku jishaq li ghandna bzonn
nibdlu I-mod kif is-soltu nitkellmu dwar l-evangelizzazzjoni. Hafna drabi hawn min ghadu
bil-mentalita ta’ meta fir-rahal kollox kien jimxi mal-arlogg tal-knisja parrokkjali. Iddoqq I-
Ave Marija u tarahom jerfghu mix-xoghol biex imorru ghar-ruzarju u 1-Barka Sagramentali!
Imma l-arlogg tal-Knisja issa ilu li ma ghadux ikejjel ir-ritmu tal-hajja tal-Maltin u 1-
Ghawdxin. Dak i jissejjah “Kristjanezmu socjologiku” jew “katekumenat socjologiku”,
kulma jmur ged inin. Qed nghixu f’so¢jeta ta’ pluralizmu kulturali u religjuz fejn in-nies
ihossuhom hielsa jaghmlu 1-ghazliet taghhom.

Quddiem din ir-realta, kontinwament jidwi f’qalbi 1-kliem tal-Papa Frangisku: “Nohlom li
naghmlu ghazla missjunarja li kapaci tibdel kull haga, biex hekk id-drawwiet, l-istili, il-
hinijiet, il-lingwagg u kull struttura ekklezjali jsiru kanal ghall-evangelizzazzjoni tad-dinja
tal-lum, iktar milli biex nikkonservaw dak li ghandna” (27). Ghandna bzonn insiru izjed
missjunarji fis-sens li 1-azzjoni pastorali taghna tpoggina f’atteggjament kontinwu ta’ hrug u
hekk tiffavorixxi t-twegiba pozittiva ta’ dawk kollha li lilhom Gesu joffri I-hbiberija tieghu
(ara 27).

seher socjali, kif ukoll id-drawwa li mmorru l-quddiesa tal-Hadd, lilna ma jghinuniex
nirrealizzaw l-urgenza li nkunu “Knisja missjunarja”. Ghaldagstant, ghadna napplikaw hafna
mill-energija taghna biex inperr¢u u nindukraw il-wirt religjuz li r¢ivejna. Jekk ser nibqghu
wieqfa f’dan l-istadju, geghdin naraw sa mnehirna. Ser jasal jum fejn mhux biss nitilfu tal-
bierah, imma nsibu ruhna bla gejjieni. Ghalhekk hemm bzZonn li lkoll niehdu parti konxja u
attiva fl-evangelizzazzjoni. Kif jafferma 1-Papa, kull min hu mghammed ghandu jistqarr:
“Jien missjoni fuq din I-art u ghalhekk ninsab fid-dinja... Ahna mmarkati bin-nar minn din il-
missjoni li ndawlu, inbierku, nghajxu, inserrhu, infejqu, nehilsu” (273).



Imma x’inhi r-raguni li 1-missjoni hija parti minn hajjitna? Din mhix mistogsija retorika,
imma personalment konvint li ghandna bzonn ni¢caraw il-motivazzjoni taghna biex
nevangelizzaw fil-kuntest tal-lum.

Skont 1-Evangelii gaudium hemm Zewg ragunijiet ghaliex ghandna naghmlu t-thabbira: (a)
ahna nhabbru ghax ghandna qalbna mimlija bil-ferh tal-Vangelu u dan il-ferh ma nistghux
inzommuh maghluq fina; (b) ahna nhabbru ghax il-karita ssugna biex nagsmu mal-ohrajn dan
id-don li ahna rc¢ivejna minghajr ebda mertu. Ghalhekk mhux il-hazen jew id-dizordni ta’
madwarna ghandu jixprunana biex naghmlu xi haga, imma I-ferh li ngarrbu meta Kristu
jsibna. “Amor est diffusivum sui” — ahbar tajba dejjem tinfirex! Fil-fatt, 1-Evangelii gaudium
tiftah billi 1-Papa jitkellem dwar il-ferh li jgarrab il-bniedem meta jsib u jiltaga’ ma’ Gest, u
tispicca b’kapitlu ddedikat lill-“Evangelizzaturi bl-Ispirtu”, fejn il-Papa jghidilna li 1-
evangelizzazzjoni hija hidma misterjuza tal-Ispirtu s-Santu u li 1-hidma taghna bhala
komunita ekklezjali hija biss “djakonija” lill-Ispirtu. Ghax il-Knisja ma tikkomunikax il-fidi
imma taghti xhieda tal-fidi; huwa I-Ispirtu s-Santu li jgabbad il-fjamma tal-fidi fil-bniedem.
Mhux ahna ser insalvaw is-socjeta, imma l-Ispirtu s-Santu. Dan kollu 1-Papa jkompli jfissru
meta jghid li “l-ewwel motivazzjoni ghall-evangelizzazzjoni hi l-imhabba ta’ Gesu li ahna
rcivejna, l-esperjenza tal-fidwa li hu gabilna u li ssugna biex inhobbu dejjem izjed”.

Ghalhekk johrog car li biex 1-azzjoni pastorali tkun effettiva, trid tkun frott ta’ hajja interjuri.
“L-ebda motivazzjoni mhi ha tkun bizzejjed jekk fil-qlub m’hemmx jagbad in-nar tal-Ispirtu”
(261). Qabel kull programm jew strategija pastorali, gabel kull analizi soc¢jologika u gabel il-
kwalita tal-ghodda, nehtiegu hajja spiritwali intensa. Kif tista’ tghid li ged tahdem ghal Kristu
jekk ma tigafx fit-talb u titolbu jerga’ jigi u jsahhrek ghal warajh (ara 264)? Ma nistghux
inkunu xandara jew missjunarji jekk ma nafux nieqfu quddiem il-Kurcifiss jew noqoghdu
gharkupptejna f’riglejn Gesu Sagramentat u semplicement noqoghdu taht ghajnejh. “L-aqwa
motivazzjoni li twassalna biex inxandru 1-Vangelu hi li nkunu kkontemplajnieh bl-imhabba,
hi li nkunu waqafna fuq il-pagni tieghu u grajnieh bil-qalb” (264). “Mhix l-istess haga
tikkontemplah, tadurah, tistrieh fih, jew ma taghmel xejn minn dan” (266). Mhux ser
jirnexxilna mmissu ebda qalb jekk ma nhallux lil Gest jmiss lil galbna. Ilkoll kemm ahna
ghandna bzonn nistinkaw biex inkunu “evangelizzaturi bl-Ispirtu”, li jfisser li “nkunu
evangelizzaturi li jifthu galbhom bla biza’ ta’ xejn ghall-azzjoni tal-Ispirtu s-Santu” (259).

Kjarifika ohra li nhoss 1li huwa necessarju li naghmlu hija dwar il-kontenut tal-
evangelizzazzjoni “llum”. I1-Papa jibda biex jghid li I-fundament tal-fidi mhix xi duttrina jew
“obbligu morali” (165), imma I-grajja pprezentata f’dik li tissejjah “I-ewwel thabbira™.
“Ergajna skoprejna li anki fil-katekezi, l-ewwel thabbira jew kerygma ghandha rwol
fundamentali, ghandha tkun fil-qalba tal-hidma ta’ evangelizzazzjoni u ta’ kull hsieb ta’
tigdid fil-Knisja... Il-kerygma hija nar tal-Ispirtu li jinghatalna taht l-ghamla ta’ ilsna u
jimliena bil-fidi f’Gesu Kristu... Fuq fomm il-katekista dejjem jirritorna l-eku tal-ewwel
thabbira: ‘Gesu Kristu jhobbok, ta hajtu biex jifdik, u issa hu haj u grib tieghek kuljum biex
idawlek, biex isahhek, biex jehilsek’” (164). Interessanti li din tissejjah “l-ewwel thabbira”
mhux ghax nibdew biha, imbaghad nghaddu ghal kontenut iehor, imma ghax hija thabbira
ewlenija li rridu nibqghu ntennuha.

Huwa wara li 1-bniedem ikun laga’ “l-ewwel thabbira” illi din “tkompli titlahham dejjem
izjed u ahjar” (165) maz-zmen biex taghti tifsira religjuza lis-sitwazzjonijiet diversi tal-hajja.
Ghalhekk nitkellmu fuq dik li tissejjah “it-tieni l-ewwel thabbira”, immirata biex il-bniedem
igieghed fil-prattika 1-“iva” tieghu ghall-imhabba feddejja ta’ Alla bl-ghazliet li jaghmel



f’hajtu. Imma ma nistghux nippretendu li I-bniedem jaghmel dawn I-ghazliet jekk gabel ma
jkunx fetah qalbu ghall-ewwel thabbira!

U ma nkunux sejrin zmer¢ jekk nghidu li attwalment f’pajjizna hutna huma ghatxana ghall-
ewwel thabbira. Il-fatt li xi whud jistennew b’insistenza li 1-Knisja taghti direzzjoni morali,
ma jfissirx li huma diga lagghu l-ewwel thabbira, ghax jista’ jkun li huma aktar iharsu lejn il-
Knisja bhala gwardjan tal-morali milli djaknu tal-Ispirtu s-Santu li jrid ifawwar lil glubna bl-
imhabba divina li dehret fi Kristu Gesi. Ma nistghux nibnu l-binja jekk ma ngeghdux
pedamenti solidi, u “ma hemm xejn izjed solidu, profond, zgur, konsistenti u gharef minn din
it-thabbira” (165). It-thabbira tal-imhabba li Gest Kristu ghandu lejna, hadd eskluz, tigi gabel
it-thabbira tal-morali; il-ferh 1i wiehed igarrab ghax jircievi r-rigal tal-laggha ma’ Gesu jigi
gabel l-impenn tat-twegiba!

Niehdu nota li f’dan il-kuntest il-Papa jitkellem fuq “gerarkija ta’ veritajiet”, fis-sens li 1-
veritajiet kollha nemmnuhom bl-istess fidi, imma “xi whud minnhom huma izjed importanti
biex bihom nistghu nesprimu aktar dirett il-qalba tal-Vangelu. F’din il-qalba fundamentali
jilma 1-gmiel tal-imhabba feddejja ta’ Alla li dehret f’Gest Kristu li miet u rxoxta. Dan
jghodd kemm ghad-dommi tal-fidi u kemm ghall-gabra tat-taghlim tal-Knisja, fost l-ohrajn it-
taghlim morali taghha” (36). Ispirat mit-taghlim ta’ San Tumas ta’ Aquino, il-Papa jinnota li
anki fil-veritajiet morali hemm gerarkija fil-virtujiet u fl-ghemejjel 1li johorgu minnhom (ara
37).

Xi drabi nissuspetta li fost in-nies taghna hemm min jaf il-morali, imma ma la jaf lil Alla u
langas lil Gesu Kristu — hemm min jidentifika 1-morali ma’ Alla. Ma nistaghgibx ghalhekk li
jkun hemm min jasal li jitlef l-interess tieghu f’Alla ghax qabel ikun tilef it-tifsira tal-ligi
morali! Alla huwa akbar mill-morali. Il-morali, anki dik bit-timbru “Kattoliku”, 1i hija
minghajr Alla, gisha sigra sabiha imma minghajr gheruq. Tigi buffura u taglibha!

Ghalhekk Knisja missjunarja hija Knisja li lill-bniedem religjuz li ma jafx lil Gesu
tipprezentalu 1-Vangelu fis-semplicita tieghu. Ghax “il-Vangelu qabelxejn jistieden ghal
twegiba lil Alla li jhobbna u jsalvana, biex naghrfuh fl-ohrajn u nohorgu minna nfusna ha
nfittxu I-gid ta’ kulhadd... Jekk din l-istedina ma tilmax bil-qawwa u b’mod li jigbed, il-binja
morali tal-Knisja tkun tirriskja li tispicca kastell tal-karti, u dan hu I-periklu li ghandna
[f’pajjizna!]. Ghax imbaghad ma jkunx ezattament il-Vangelu li nkunu nhabbru, imma xi
accenti duttrinali jew morali li johorgu minn ghazliet ideologici specifici. I1-messagg ikun
f’riskju li jitlef il-freskezza tieghu u li ma jibgaghlux izjed il-fwieha tal-Vangelu” (39).

Dan hija “l-konverzjoni pastorali” li nhoss li lkoll irridu naghmlu biex is-Saltna ta’ Kristu
tikber fil-qalb ta’ gensna. Dan ix-xift nixtiequ jidher mhux biss fil-predikazzjoni u fil-
katekezi taz-zghar u tal-kbar, imma wkoll fil-komunikazzjoni ordinarja taghna. Illum li ged
irrodd hajr lil Alla ghal dawn it-tnax-il sena li ilni Isqof ta’ din id-Djocesi, nistqarr maghkom
li jien dan ix-xift wettaqtu, u ghalhekk hemm barra hemm min ma jistax jithem kif ftit snin
ilu kont nitkellem b’ton u llum nitkellem b’ton iehor! Nemmen li I-Ispirtu s-Santu permezz
tal-Papa Frangisku hadem fija ghall-gid spiritwali taghkom.

Nifhem li dak li ged nipproponu mhux f’kontinwita ma’ dak li tghallimna sal-lum. Kif jghid
il-Papa, “pastorali bi stil missjunarju mhix ossessjonata li tipprova timponi b’insistenza t-
trazmissjoni ta’ ghadd ta’ duttrini mifruda minn xulxin. Meta jkollna mira pastorali ta’ stil
missjunarju... it-thabbira tikkonc¢entra fuq dak li hu essenzjali, fuq dak li huwa l-isbah, 1-



ikbar, l-iktar attraenti u fl-istess hin l-ahtar mehtieg. Il-proposta ssir b’mod semplici, bla ma
titlef xejn mill-profondita u I-verita taghha, u hekk issir izjed konvincenti u gawwija” (35).

Flimkien nitolbu lill-Ispirtu s-Santu biex jaghtina d-dawl biex nifhmu ahjar kif nistghu
nxandru I-ferh tal-Vangelu lid-dinja ta’ zmienna. Hekk biss xi darba n-nies ghad jergghu
jibdew ifittxu l-arlogg tal-kampnar tal-knisja parrokkjali biex jghinhom juzaw tajjeb iz-zmien
biex jidhlu fl-eternita.



